
قَالَ جَابِرُ بْنُ عَبْدِ اللهِ رَضِيَ اللهُ عَنْهُمَا: كَانَ
رَسُولُ اللهِ صلى الله عليه وسلم يُعَلِّمُنَا الاِسْتِخَارَةَ فِي
الأُمُورِ كُلِّهَا كَمَا يُعَلِّمُنَا السُّورَةَ مِنَ الْقُرْآنِ،
يَقُولُ: إِذَا هَمَّ أَحَدُكُمْ بِالأَمْرِ فَلْيَرْكَعْ
رَكْعَتَيْنِ مِنْ غَيْرِ الْفَرِيْضَةِ، ثُمَّ لْيَقُلْ: (اللَّهُمَّ
إِنِّي أَسْتَخِيرُكَ بِعِلْمِكَ، وَأَسْتَقْدِرُكَ بِقُدْرَتِكَ،
وَأَسْأَلُكَ مِنْ فَضْلِكَ الْعَظِيمِ، فَإِنَّكَ تَقْدِرُ وَلاَ
أَقْدِرُ، وَتَعْلَمُ وَلاَ أَعْلَمُ، وَأَنْتَ عَلاَّمُ الْغُيُوبِ،
اللَّهُمَّ إِنْ كُنْتَ تَعْلَمُ أَنَّ هَذَا الأَمْرَ – ويسمّي حاجته
– خَيْرٌ لِي فِي دِينِي وَمَعَاشِي وَعَاقِبَةِ أَمْرِي – أو قَالَ :
عَاجِلِه وَآجِلِهِ – فَاقْدُرْهُ لِي وَيَسِّرْهُ لِي ثُمَّ بَارِكْ
لِي فِيهِ، وَإِنْ كُنْتَ تَعْلَمُ أَنَّ هَذَا الأَمْرَ شَرٌّ لِي فِي
دِينِي وَمَعَاشِي وَعَاقِبَةِ أَمْرِي – أو قَالَ : عَاجِلِه
وَآجِلِهِ – فَاصْرِفْهُ عَنِّي وَاصْرِفْنِي عَنْهُ وَاقْدُرْ لِيَ
.(الْخَيْرَ حَيْثُ كَانَ ثُمَّ أَرْضِنِي بِهِ

1 – Жобир ибн Абдуллоҳ розияллоҳу анҳумодан ривоят қилинади:

Расулуллоҳ соллаллоҳу алайҳи васаллам бизга барча ишларда
истихора (яхшилик тилаш)ни худди Қуръондан сура ўргатганлари каби
ўргатар эдилар. Айтардилар: Бирортангиз бир иш қилишни дилига
тугса, фарз намозидан бошқа 2 ракаат (нафл) намоз ўқисинда, сўнгра
айтсин: «Парвардигоро! Мен Сенинг илминг билан Сендан истихора
этаман – яхшиликни сўрайман. Сенинг қудратинг билан Сендан
қудрат-қодирлик тилайман. Сендан улуғ фазлинг билан сўрайман. Сен
қодирсан, мен қодир эмасман. Сен (ҳамма нарсани) билувчисан, мен
билувчи эмасман. Сен ғайбларнида билувчидирсан. Парвардигоро,
агар мана шу ишни – ҳожатининг номини айтади – мен учун динимда,
ҳаётимда ва оқибатимда – ёки яқинимда ва узоғимда (дейди) – яхши
эканлигини билсанг, мени унга қодир эт ва уни менга осон қил. Сўнг

уни менга баракотли эт. Агар бу ишни мен учун динимда, ҳаётимда ва
оқибатимда – ёки яқинимда ва узоғимда – ёмон эканлигини билсанг,
мени ундан узоқлаштир-четлат. Қаерда бўлса ҳам менга яхшиликни
насиб эт. Сўнг мени бу яхшилик билан рози қил. (Бухорий ривояти).

وَمَا نَدِمَ مَنِ اسْتَخَارَ الْخَالِقَ، وَشَاوَرَ
الْمَخْلُوقِيْنَ الْمُؤْمِنِيْنَ، وَتَثَبَّتَ فِي أَمْرِهِ، فَقَدْ
قَالَ سُبْحَانَهُ : (وَشَاوِرْهُمْ فِي الأَمْرِ فَإِذَا عَزَمْتَ
.(فَتَوَكَّلْ عَلَى اللهِ

Аллоҳдан яхшилик тилаган – истихора этган, мўминлар билан
маслаҳатлашган ва ўз ишида эҳтиёткорлик қилган ҳеч бир киши
афсус-надомат қилмаган. Зеро Аллоҳ таоло Оли Имрон сурасининг
159-оятида айтади:

«Ва ишларингизда уларга маслаҳат солинг! Энди (маслаҳат қилгач,
бирон ишни) қасд қилсангиз, Аллоҳга суянинг – таваккал қилинг!»


